
O Departamento de Educación do Concello de Santiago de Compostela e a Fundacion La Caixa de Barcelona asinaron un Convenio de colaboración para a posta en marcha do programa “Cibercaixa. Quedamos ao saír de clase”, co obxectivo  de facilitar a conciliación da vida familiar e laboral, dar apoio aos nenos e nenas no seu proceso de socialización e maduración nun entorno de educación non formal, traballar na prevención de condutas desadaptativas, asi como a creación de espazos de relación e comunicación a través da dinamización educativa en horarios extraescolares.

Este programa ten por obxecto facilitar recursos e actividades lúdico-educativas e a incorporación das tecnologías da comunicación e a información en horario extraescolar para menores de familias con problemas de conciliación da vida familiar e laboral.
A CIBERCAIXA  consta de tres espazos integrados:

a) Espazo de informática: zona equipada con ordenadores onde os participantes podan relacionarse a través destes recursos informáticos..

b) Espazo de lectura e Audiovisuais: zona equipada con libros, películas, documentais, DVDs e equipos audiovisuais ao alcance de todos os usuarios da CiberCaixa.

C) ESPAZO INFANTIL: zona equipada con mobiliario e recursos específicos para os máis pequenos. Neste espazo, os nenos e nenas teñen ao seu alcance, material pedagóxico, programas educativos e actividades dirixidas.

A Fundación “La Caixa” asume o custe da instalación de dúas CiberCaixas (esta primeira no CEIP Roxos-Villestro e outra de próxima inauguración no Centrode recurso para o libro e o xogo das Fontiñas), por un importe de noventa mil euros  cada unha, o que supón un importe total de cento oitenta mil euros (180.000 €).

A Fundación “la Caixa” dota aos espazos do seguinte material:

· Recursos didácticos das kitsCaixa

· Un fondo documental, lúdico e material de difusión do proxecto

· Calquera outro material que se estime conveniente

· Unha web didáctica como recurso interactivo do equipamento

Asi mesmo, proporciona un programa de actividades de dinamización que poderán ser aplicadas en cada unha das novas CiberCaixas.

O Departamento de Educación do Concello de Santiago de Compostela:

· Proporciona os espazos axeitados para a instalación das CiberCaixas.

· O mantemento das CiberCaixas (incluíndo o material funxible, hardware e software), así como o mantemento e os subministros xerais e a limpeza dos espazos.

· A responsabilidade de coordinación do equipamento e a dotación dos recursos humanos necesarios para o desenvolvemento do proxecto. 

UBICACIÓN

A Cibercaixa está ubicada no CEIP de Roxos Villestro, Rúa da Barrosa, 74.

ÓRGAO XESTOR

Departamento de Educación do Concello de Santiago de Compostela.

SERVIZOS

A Cibercaixa de Roxos Villestro conta cunhas instalacións de 54,15 m² e comprende os seguintes recursos: 

RECURSOS MATERIAIS
Os recursos pedagóxicos existentes nas CiberCaixas   concrétanse  en: 

· Os KitsCaixa

Son un conxunto de materiais destinados a proporcionar recursos lúdicos e educativos aos nenos e nenas, co fin de axudarlles a recoñecer as súas propias emocións e a adquirir e fixar unha serie de valores que lles axuden a mellorar a súa relación co contorno e a facer medrar a confianza en si mesmos.

O kit está composto polas actividades relacionadas con: 

· As emocións

· As letras 

· Os detectives 

· A maxia 

· A música 

· As fadas 

· Libros e audiovisuais 
      Libros 

O espazo CiberCaixa dispón dun espazo adaptado para fomentar o hábito da lectura, onde se poden atopar un gran número de libros dirixidos a todas as idades. Neste espazo pódense desenvolver actividades individuais por medio da lectura, asi como grupais a partir da escoita de contos e historias. O Departamento de Educación do Concello de Santiago coidará especialmente a participación da Cibercaixa na Campaña de animación á lectura e en todas as iniciativas arredor da promoción do libro e a lectura.
Audiovisuais  

O espazo de CiberCaixa está equipado con materiais audiovisuais: televisor, equipo de DVD, cadea de música e auriculares. O material didáctico  para a súa posta en marcha inclúe DVDs de películas, de debuxos animados e CD room de diversas temáticas. 
Este espazo poderá ser utilizado para actividades tanto individuais como grupais. Os espazos de CiberCaixa están equipados con seis PC, un portátil, impresora, escáner, proxector en pantalla e outros complementos como webcams, auriculares, micros…).  

· Xogos de mesa 
O espazo CiberCaixa conta cun gran número de xogos de mesa. Este tipo de xogos favorecen a interrelación e intercambio, o traballo en equipo, a creatividade e a expresión individual. 

Xogos:

· Operación 
· Trivial Pursuit Junior & Scrabble Original / Intelect.
· Taboleiro Xadrez-Damas.
· Fichas Xadrez.
· Fichas Damas.
· Taboleiro Oca-Parchis 6  Xogadores. 
· Fichas Parchís. 
· Puzzle 100 Pc. Les Tres Bessones. 
· Puzzle 2x100. 
· Mis Primeros Encajes.
· Memory Game. 
· Coloca 4 De Luxe. 
· Tangram. 
· Magnetino Albafits 95 Pc. 
· Meccano City 100 Pc. Cub. 
· Lego Creator Cub. 
· Dominó. 
· Kitcaixa "Emociones".
CAPACIDADE

Máximo 20 participantes simultáneos. 

HORARIO

a) Fóra do horario escolar: de 15:30 a 19 horas (de luns a venres) e en períodos vacacionais, de 9 a 14 horas. Pechado os días festivos e o mes de agosto.
b) En horario escolar: de acordo co correspondente calendario elaborado polo profesorado do centro, de 9 a 14 horas, segundo o contemplado nas Normas de uso da Cibercaixa.

DESTINATARIOS: nenos e nenas de 3 a 12 anos.

REQUISITOS:

· Incompatibilidade do horario laboral dos pais e nais / titores co coidado dos seus fillos/as.

· Nenos e nenas que permanecen moito tempo sen adultos coidadores.

· Nenos e nenas, con informe dos Servizos Sociais. 

PREINSCRICIÓN: 

A solicitude poderá recollerse no propio CEIP de Roxos Villestro ou descargarse na web www.santiagodecompostela.org. 

As solicitudes serán valoradas por unha Comisión constituída ao efecto, na que participan representantes do CEIP Roxos-Villestro, do Departamento de Educación do Concello de Santiago, da ANPA,  do persoal monitor adscrito á CiberCaixa. 

Unha vez avaliadas  darase a coñecer a lista de admitidos. 

FORMALIZACIÓN DA INSCRICIÓN: unha vez notificada a resolución procederase á formalización da praza mediante a documentación e o procedemento establecido polo Departamento de Educación do Concello de Santiago.

MÁIS INFORMACIÓN:

Departamento de Educación do concello de Santiago de Compostela

Tel:981 55 44 00

Fax: 981 57 15 11

dptoeducacion@santiagodecomposteñla.org
www.santiagodecompostela.org


